
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
সুরনারী।


ভূঁয়ে নেমে  মোরে ছুঁয়ে যাও;
শুক্নো ডালে উঠ্বে ফুটে ফুল।

এক্টু থেমে  মুখ্ নুইয়ে চাও,
বুকের কোলে ছড়িয়ে এলো চুল।

অধর খানি  কাঁপিয়ে গীতি গাও;
দূরের কথা শুন্ব কালা কাণে।

মুখের বাণী  ফুটবে, যদি দাও
তৃপ্ত হ’তে বিন্দু মধু-পানে।

ফুল্ ফোটানো  দীপ্তি চোখে মাখি,
আমার পানে যদি থোক চেয়ে,

বন্ধ হেন  অন্ধ দুটি আঁখি
উঠ্বে ফুটে, দিবা। আলো পেয়ে।

পরীর মত  চলে যেতে দূরে
যাওগো যদি আঙুল ঠেরে ডাকি,—

আকাশ-পথ  লঙ্ঘি যাব উড়ে;
বিনা পাখায় পঙ্গু হবে পাখী।

